
Sambært Norðlýsinum er tað 
rætt, at feløg, sum løgmaður 
hevur varðað av, hava volt 
landskassanum tap.

Men margháttliga niður­
støðan hjá formanninum í 
Norðoya Sambandsfelag og 
blaðmanni á Norðlýsinum er, 
at »søgan í Sosalinum er ein 
stormur í einum vatnglasi« 
(enntá við ð í endanum).

At løgmaður hevur sagt 
ósatt er eitt faktum. Fyrst 
segði hann ósatt við Ólav í 
Beiti á Vágaportalinum 30. 
mai, síðani endurtók somu 
ósannindi í Sosialinum dag­
in eftir. Hetta er prógvað við 
búroknskapinum hjá Sp/F 
Sisero, sum Sosialurin fekk 
innlit í. Sosialurin hevur bið­
ið løgmann um innlit í hini 
feløgini, men hesum hevur 
løgmaður sýtt blaðnum. Tó 
hevur blaðið nú fingið fleiri 

skjøl frá TAKS sum vísa, 
at eingi virði vóru í hinum 
feløgunum, so har eru bú­
roknskapir als ikki gjørdir. 
Tað merkir, at dividendan til 
kravánarar hevur verið 0% 
og harvið 0 krónur. 

Løgmaður roynir á Face­
book at flyta fokus, so sum 
hann hevur gjørt fleiri ferðir 
í hesum máli.

Løgmaður, Vágaportalur­
in og sambandsmaðurin á 	
Norðlýsinum royna at baga­
talisera hetta málið og leggja 
Sosialin undir líkt og ólíkt.

Sosialurin setti bara løg­
manni spurningin, um hann  
– sum skrivað stóð á Vága­
portalinum – gjøgnum feløg 
hevði volt landi, privatum 
ella virkjum tap, og hesum 
noktaði hann.

Tað kemur uttan iva illa 
við hjá løgmanni, at tað kem­
ur fram. Vit hava sagt fleiri 
ferðir, at einki ólógligt er í tí 
at fara á húsagang. Men tað 
hevði sømt seg løgmanni at 
viðgingið sannleikan heldur 
enn at dylja og reingja hann.

Tað var ikki bara ein ólavsøkuprov­
okatión, tá løgmaður sá fyri sær, at 
ríkisfelagsskapurin, so sum vit hava 
kent hann, fer í søguna, og vit fáa 
ein nýggjan »ríkjafelagsskap« við 
trimum sjálvstøðugum londum.

Hesum dreymi hevur løgmaður 
gingið við leingi – í øllum førum í 
nakrar mánaðir, tí tá Bo Lidegaard, 
blaðstjóri á danska dagblaðnum 
Politiken, vitjaði her í maimánaði 
og prátaði við løgmann, greiddi løg­
maður honum frá hesum dreymi.

Tað er sum so einki løgið í tí, at 
løgmaður greiðir einum donskum 
journalisti frá um sínar dreymar. 
Men løgið er tað, at floksfelagar 
hansara komu kropp á kroppi at 
vísa aftur hesum dreymi løgmans, 

sum teir einki kendu til. At Føroya 
løgmaður og formaður Sambands­
floksins fer at tosa um fullveldi 
soleiðis við ein danska blaðstjóra, 
uttan yvirhøvur at venda hetta í 
egnum tingbólki, tað er áhugavert. 
Tað vísir ein djarvan løgmann. Ein 
djarvan sambandsformann, sum er 
sterkari enn allur tingbólkurin – í 
øllum førum um hann stendur við 
sínar dreymar.

Enntá sær løgmaður fyri sær, at 
blokkstuðulin eisini fellir burtur 
um 10 ár – altso tá vit koma til 2022 
er eingin blokstuðul úr Danmark, 
fylgja vit dreymi løgmans. Tá hava 
vit tikið yvir øll tey fimtan máls­
økini, sum eftir eru at taka yvir av 
teimum 23 málsøkjunum í yvirtøku­

lógini frá 2005.
– Vit rinda fyri málsøkini, vit yv­

irtaka. Sjálvandi gjalda vit roknina, 
tá vit taka ábyrgdina á okkum. Tað 
er kjarnan í okkara sambandspoli­
tikki, sigur løgmaður við blaðstjór­
an á Politiken í grein, sum vit eisini 
prenta í baðnum í dag.

Løgmaður sigur víðari, at tað er 
ein meiriluti í Føroyum, sum ynskir 
hesar yvirtøkur. Hann sigur eisini, 
og at vit tá hava førkað okkum at 

markinum til tað, sum vit kunnu 
innan fyri heimastýrislógina – og 
ímyndar sær, at vit siga upp heima­
stýrislógina til 2022.

Hetta er klárur boðskapur. 
Meira klárur enn boðskapurin hjá 
fullveldislandsstýrinum. Okkurt 

bendir á, at um løgmaður fær makt 
sum hann ehvur akt, so verður 
Sambandsflokkurin yvirhálaður á 
ríkisfelagsskapinum –  kanska av 
Javnaðarflokkinum, hvørs nýggi 
formaður hevur svorið sín ríkisfel­
agsskapseið.

Dreymur løgmans tykist kanska 
eitt sindur utopiskur: 

– Ein sjálvstøðugar Føroyar. Utt­
an fullveldi. Men limur í ST. Og við 
felags grundlóg við øll hini londini 
í Evropa.

– Kjarnin í sambandspoli­
tikki er at vit rinda rokningina

Ferðafólk, sum høvdu 
verið á Ovastevnu, og sum 
fóru við Ternuni aftur til 
Havnar um fimmtíðina 
sunnumorgunin, hava gjørt 
vart við, at tey sluppu ikki 
uppá, men máttu standa á 
dekkinum, meðan siglt varð 
um Nólsoyarfjørð. 

Sambært ferðandi, so 
forðaðu vaktir umborð 
ferðafólkum í at koma 
upp trappurnar, og máttu 
tey sostatt standa á 
dekkinum. Bogi Mortensen, 
stjóri á Strandferðsluni, 
sigur seg onki kenna til 
hetta. 

– Hatta havi eg als ikki 
hoyrt, so eg fái ikki sagt 
so nógv um hatta. Eg kann 

bara siga, at vanligt er at 
hava ein eftirmetingarfund, 
og hann verður nú í vikuni. 
Har verða øll viðurskifti 
tikin til viðgerðar. Og nú eg 
hoyri hetta, so verður hettar 
eisini tikið upp, sigur Bogi 
Mortensen. 

Hann sigur seg ikki hava 
hoyrt annað, enn at tað 
gekk væl at flyta fólk til og 
frá Ovastevnu.

– Eg havi ikki hoyrt um 
annað, enn at tað gekk væl, 
sigur Bogi Mortensen. Enn 
er ikki so long tíð fráliðin, 
so enn er ikki gjørt upp, og 
tí kann strandferðslustjórin 
ikki siga, hvussu nógv fólk 
Strandferðslan flutti um 
fjørðin um vikuskiftið.

Fólk á bildekkinum 
um Nólsoyarfjørð

Sambands-fullveldi í 2022

Mangt umbroytist á mansins 
ævi, sigur orðatakið. Og hesi 
orð kunnu sannast, nú Sam­
bandsflokkurin hevur yvir­
hálað Tjóðveldi í strembanini 
eftir fáa Føroyum fullveldi.

Gamaní tosar løgmaður 
um ríkjafelagsskap – men 
tað gjørdi Tjóðveldi eisini, tá 

tey tosaðu um eina frælsar 
Føroyar, sum tó skuldu varð­
veita Margretu drotning og 
kongshúsið.

Tá samráðst var um full­
veldi um aldaskifti varð 
tosað um 15 ára skiftistíð 
og kapitalisering av 
blokkstuðulinum upp á 12 

milliardi.
Løgmaður tosar í dag 

um 10 ára skiftistíð – og við 
verandi blokkstuðuli gevur 
tað bara 6,2 millardir, so Kaj 
Leo Johannesen er langt 
framman fyri Tjóðveldi á 
sjálvstýrisleið.

Samband yvirhálað Tjóðveldi

Sannleikin hevði sømt seg best
Cirkus 

Teitur Vágadal

Fiski­

